
AP26198345 «Денсаулық сақтау саласына инвестиция 

салу және денсаулық сақтау жүйесін ұйымдастыруды 

жетілдіру арқылы Қазақстан аймақтарындағы 

әлеуметтік-экономикалық теңсіздікті азайту» 

Жоба өзектілігі 

 

Жоба денсаулық капиталы мәселесін зерттеуге 

бағытталған, ол әрқашан адам капиталының маңызды 

құрамдас бөлігі болып келген. Бұл зерттеудің 

өзектілігі денсаулық сақтау жүйесінің тиімді жұмыс 

істеуін бағалаумен байланысты. Денсаулықтағы 

теңсіздікті төмендету әлеуметтік әділеттіліктің негізі 

болып табылады. 

Жобаның ғылыми маңыздылығы халық денсаулығы 

көрсеткіштерін, сонымен қатар онымен байланысты 

теңсіздік пен өмір сапасын бағалау құралдарын әзірлеу 

қажеттілігімен айқындалады. Бұл өз кезегінде 

денсаулық сақтау саласында қоғамдық ресурстарды 

бөлуде басымдықтарды айқындауға мүмкіндік береді. 

Жоба пәнаралық сипатқа ие, ол денсаулық 

экономикасы, демография, эпидемиология, 

экономикалық әлеуметтану және еңбек 

экономикасының синтезін қамтиды. Бұл халықтың 

денсаулығына байланысты әлеуметтік теңсіздікті 

азайтуға және өмір сапасын жақсартуға бағытталған 

шараларды әзірлеу үшін кешенді талдау жүргізуге 

және ұсынымдар жасауға мүмкіндік береді. 

Жоба мақсаты 

 

Халық денсаулығын және онымен байланысты 

теңсіздік пен өмір сапасын деректерді әртүрлі 

(дез)агрегация деңгейлерінде бағалау әдіснамасы мен 

құралдарын әзірлеу. 

Жоба міндеттері Қойылған мақсатқа қол жеткізу және Қазақстанның 

әлеуметтік-экономикалық дамуының ерекшелігін 

қалыптастыратын негізгі факторларды түсіну үшін, 

сондай-ақ денсаулық саласындағы әлеуметтік 

теңсіздіктің түпкі себептерін анықтау және еңсеру 

мақсатында келесі зерттеу міндеттері ұсынылады: 

Міндет 1. Халық денсаулығын, сондай-ақ онымен 

байланысты теңсіздік пен өмір сапасын бағалаудың 

экономикалық тәсілдерін зерттеу; 

Міндет 2. Әлеуметтік қорғау жүйесінде басымдыққа 

ие болуы тиіс кедей халыққа арналған атаулы 

бағдарламаларды жетілдірудің әдіснамалық тәсілдерін 

әзірлеу; 

Міндет 3. 2019–2024 жылдар аралығында 

Қазақстандағы медициналық сақтандырудың және 

халықтың денсаулық капиталына салынған 

инвестициялардың қайтарымын экономикалық талдау 

және бағалау; 

Міндет 4. Мұқтаждықты анықтауға емес, санаттық 

қағидатқа негізделген қолдау моделінің аясында 

әлеуметтік шиеленісті төмендету бойынша 

ұсыныстарды негіздеу; 



Міндет 5. Қазіргі Қазақстан жағдайында медициналық 

сақтандыру мен денсаулық капиталына 

инвестициялардың кедейлікті қысқартуға және 

теңсіздікті азайтуға әсерін бағалау әдістемесін әзірлеу; 

Міндет 6. Медициналық сақтандырудың нәресте және 

ана өлім-жітімі деңгейіне әсерін бағалау; 

Міндет 7. Медициналық көмекке қолжетімділіктегі 

теңсіздікке қатысты мемлекеттік саясаттың басым 

бағыттары жөнінде ұсынымдар әзірлеу. 

Күтілетін және қол жеткізілген 

нәтижелер 

Жобаның күтілетін нәтижелері Қазақстан 

өңірлеріндегі халық денсаулығының жай-күйін және 

әлеуметтік-экономикалық теңсіздік деңгейін 

бағалаудың ғылыми негізделген әдістерін әзірлеумен, 

сондай-ақ денсаулық сақтау және әлеуметтік қолдау 

саласындағы мемлекеттік саясатқа тиімді ұсынымдар 

қалыптастырумен байланысты. 

Жобаны іске асыру медициналық қызметтердің 

қолжетімділігі мен сапасын арттыруға, өңірлік, 

гендерлік және табыстық теңсіздіктерді азайтуға, 

сондай-ақ халықтың, әсіресе осал топтардың өмір сүру 

деңгейі мен сапасын жақсартуға мүмкіндік береді. 

Пәнаралық зерттеулерді күшейту, денсаулық 

экономикасын және оған іргелес ғылыми бағыттарды 

дамыту, сондай-ақ жоспарлау мен болжауға арналған 

жаңа талдамалық құралдарды енгізу көзделеді. 

Ұзақ мерзімді перспективада жоба нәтижелері 

тұрақты әлеуметтік-экономикалық дамуға, халықтың 

әл-ауқатының артуына және қоғамдық ресурстарды 

бөлудің неғұрлым әділ әрі тиімді жүйесін 

қалыптастыруға ықпал ететін болады. 

Қолдану Нәтижелер ғылыми зерттеулерде, сондай-ақ 

әлеуметтік саясат, экономика және адам капиталын 

дамыту мәселелерімен айналысатын мемлекеттік және 

мемлекеттік емес ұйымдардың қызметінде кеңінен 

пайдаланылуы мүмкін. 

Нысаналы тұтынушылар: Қазақстан Республикасы 

Президентінің Әкімшілігі, Қазақстан 

Республикасының Парламенті, Қазақстан 

Республикасының министрліктері: ұлттық экономика; 

және халықты әлеуметтік қорғау; цифрлық даму, 

инновациялар және аэроғарыш өнеркәсібі; өңірлік 

басқару органдары; жоғары оқу орындары мен 

колледждер. 

Нақты аналогтармен 

салыстырғанда басымдық 

Жобаның басымдығы денсаулық экономикасын, 

демографияны және әлеуметтануды біріктіретін 

пәнаралық тәсілінде жатыр, бұл әлеуметтік-

экономикалық теңсіздікті кешенді бағалауға 

мүмкіндік береді. Бұл оны мәселені бөлшектеп 

қарастыратын қолданыстағы зерттеулерден 

ерекшелендіреді. 

Қосымша артықшылығы — Қазақстанның өңірлік 

ерекшеліктеріне бейімделген және мемлекеттік 

саясаттың тиімділігін арттыруға бағытталған 

практикалық бағдарланған құралдар мен 

ұсынымдарды әзірлеу болып табылады. 

